Ko te aramahi – Kaihanga Këmu, Tumu Aramahi

Pouakawhetü

TAU
10
TAUMATA
5
TE POU AKORANGA  Reo

	NGÄ WHÄINGA

Tikanga-ä-iwi: Ngä Rawa me ngä Mahinga Ohaoha

· Te take me ngä huarahi e uara ai e whanake ai te tangata i ngä rawa
Pangarau

· Ki te whakamahi i ngä ähuatanga koki o ngä rärangi whakarara, ki te whakamärama i aua ture ki roto.
	NGA HUA O NGA AKORANGA

· Kia mätau ki te whai i ngä tuhi tohutohu me ngä whakaata mö te hanga Pouakawhetü me te tohu i ngä mahi a reo hei mahi ngätahi. 



TITIRO WHÄNUI

Whäia ngä tuhi tohutohu me ngä whakaata mö te hanga i te Pouakawhetü. Oti ana tö Pouakawhetü tohua he mahinga ä reo, kätahi ka tuhi ki ngä taha o te Pouakawhetü hei whakatorotoro i tö hoa. Me tuhu ëtahi ähuatanga, e hängai ana ki ëtahi aramahi.

Ngä tohutohu hei whai
Ko ngä mea ka hiahiatia:

He pepa märö karakara he tapawhä nei te hanga 

me te kutikuti.

Tïmata me tö pepa märö tapawhä. Mënä ka taea, uhia ngä taha e rua mä te kiri piri teatea kia pai ai te whakamahi tuarua.

	A
	E

	I
	O


Mahi 1

Pökaihia te pepa kätahi ka köwhakiwhaki ai kia tähei ai, ä, kia mämä ai te pökai.  
Pökaia te koko A ki te koko O.
Pökaia te koko E ki te koko I.
Ki te tika te mahi ko te rite o ngä tähei pökai anö he tohu rïpeka.

	A
	E

	I
	O


Mahi 2

Pökai tuaruahia te pepa, ka köwhakiwhaki anö ai kia tähei i te pepa.

Pökaia te koko A ki te I me te koko E ki te O.
Pökaia te koko A ki te E me te koko I  ki te O.
Ko te rite te hanga o ngä tähei pökai anö he ripeka äpiti kei runga o te tohu rïpeka.
	A
	E

	I
	O


Mahi 3

Hangaia te ähua

Pökaihia ia koko te pito o waenganui.

Ko te otinga e 4 ngä tapatoru.

Hurihia

	
	Matau

	Mauï
	


Mahi 4

Pökaihia anö ia koko ki te pito o waenganui.

Pökaihia hauruatia te taha matau ki te taha mauï.

Hikia ake ngä koko whaki ka puru i tö köroa me te könui matau ki roto o ia koko whaki.

Përähia anö a muri o te taha mauï

Whakatüwherahia te hanga. 
Ka taea e koe i näianei te whakatüwherawhera i te hanga.

Huripokohia te hanga kia tü ai ki runga i öna poutiti e whä.



Whakahuatia Mai 

Tohua he kaupapa i raro nei (waihangatia ränei täu ake) ka tuhi ai ëtahi karangatanga o taua kaupapa ki runga i ngä tapatoru e whä o te hanga. Whakatüwherahia ngä koko whaki tapatoru ka tuhi ai i ngä whakamärama ki roto. Whakamätauhia tö hoa me te whakamahi i te haka kua tuhia nei (ki täu ake ränei), ka mutu te haka, ma tö hoa te whakahoki. Ki te tika täna, ko ia ka toa. Ki te kore, ko koe ka toa.

	Püoro

Hanga uinga: Haka, Oriori, Kapa Haka, Waiata Reka.

Tuhia ngä whakamärama, te ingoa ränei o ëtahi tauira rongonui, kaitito, kaiwaiata ränei mo ia karangatanga.

Haka: Haka mana pükana pakipaki whëtero homai ö kupu kia wetewetea. Auë hï! Auë hä! Auë hï hä hï! 
	Mörehu

Hanga uinga: Tangata ringa raupä, Rangatira, Rangatahi, Mäori. 

Tuhia he whakamärama he aha ngä pümanawa o ia tangata e ora ai ia ki te whakarerea ki runga i tëtahi moutere i waho i te moana.

Haka: Ka mate! Ka mate! Ka ora! Ka ora! Tënei te tangata tama toa ki te mahi, näna nei i tiki mai whakawhiti te rä!   Auë! Ko wai au? Ko wai au, e hika e ?


Ara atu ëtahi kaupapa ko te tätai, ko ngä tae, ko ngä ingoa rohe, ko ngä waka, whakapapa, ngä whetü, ko ngä tohu, ko ngä tängata rongonui , ngä momo mahi me ngä mahi häkinakina hoki. 

Papakupu

Ähuatanga – Characteristics

Hüanga – Attributes

Kiri piri teatea – Clear seal

Köwhakiwhaki ai tähei – Make crease lines

Pökai – Fold

Rïpeka – Cross

Tohua apitï – Additional cross

